
IGNACIO GÓMEZ PÉREZ, deputado e portavoz provincial do GRUPO SOCIALISTA da 
Deputación de Ourense, en base ó previsto na Lei de Bases Reguladora do Réxime Local, ó 
artigo 91 e 97, entre outros, do R.O.F. e ó Regulamento da Corporación presenta unha 
MOCIÓN DE APOIO ÁS PROPOSTAS DA ASAMBLEA DA FEGAMP RELATIVAS Ó 
PROXECTO DE LEI DE RACIONALIZACIÓN E SOSTIBILIDADE LOCAL , que espera sexa 
incluída na sesión plenaria en base á seguinte: 

 
EXPOSICIÓN DE MOTIVOS 

 
Hai uns días convocouse unha asemblea dos membros da FEGAMP polo rexeitamento case 
unánime que existe dentro da administración local galega fronte ó Proxecto de Lei de 
Racionalización e Sostibilidade Local. 
 
O motivo de volver traer este tema ó pleno da Deputación Provincial de Ourense non é outro 
que o clarexamento da postura que ten esta Deputación fronte a este atropelo ó municipalismo. 
 
Na dita asemblea, a totalidade dos Concellos alí presentes ou con voto delegado gobernados 
polo PP, PSdG-PSOE e BNG (que son os grupos con representación neste Pleno) votaron a 
favor da presentación dunhas emendas consensuadas entre todos e apoiaron o rexeitamento á 
aprobación desta Lei tal e como a presenta o Goberno do Estado. 
 
Como moitos dos alcaldes do PP que alí estaban presentes ou con voto delegado son 
membros desta corporación, e o seu Presidente non acudiu nin delegou voto para a Asemblea 
da FEGAMP queremos que se clarexe cal é a postura do grupo de goberno da Deputación 
Provincial de Ourense, porque imaxinamos, que por riba de todo será a de defender o 
municipalismo e o non desmantelamento dos concellos do rural. 
 
Por elo axuntamos a esta moción o acordo adoptado pola Asemblea da FEGAMP. 
 
Polo anteriormente exposto, o Grupo Provincial Socialista somete a consideración do Pleno a 
seguinte  

 PROPOSTA DE ACORDO: 

Apoiar a postura da FEGAMP e mostrarlle o seu apoio a as emendas presentadas respecto do 
Proxecto de Lei de Racionalización e Sostibilidade Local. 
Remitir copia deste acordo ó Ministerio de Facenda e Administracións Públicas e a FEGAMP 
 
 
En Ourense a 17 de outubro de 2013  

 
 
 
 

Asdo.: Ignacio Gómez Pérez 

 
 
 
-SR.PRESIDENTE DA DEPUTACIÓN PROVINCIAL DE OURENSE 

 


